Atxiki gabeko foru parlamentari Manu Ayerdi Olaizola jaunak Nafarroako 2013ko aurrekontu orokorren proiektua taxutzeko kontuan hartu zen BEZaren doikuntzari buruz idatziz erantzuteko egindako galderari dagokionez (8-13/PES-13), hau erantzun du Nafarroako Gobernuko Ekonomia, Ogasun, Industria eta Enpleguko kontseilariak:

2012ko abuztuan diru-sarrerei buruzko aurreikuspenak egin ziren, Nafarroako 2013ko Aurrekontu Orokorretako gastuen gehieneko zenbatekoa onesteko. Haien artean dago 2012. urteko BEZaren doikuntzaren erregularizazioa, 120,6 milioi eurokoa.

Zenbatespen horretan oinarritzat hartu ziren Nafarroako zuzeneko diru-bilketaren bidezko diru-sarrerei buruzko itxierarako aurreikuspenak, Nafarroako Foru Ogasunak abuztuan bertan egindakoak, eta Estatuko 2012rako aurrekontu orokorren proiektuan Estatuaren zuzeneko diru-bilketa betetzeari buruz jaso zen aurreikuspena, eta kontuan hartu zen, gainera, Ministerioak iragarri zuela BEZaren bidez diru gehiago bilduko zela, irailaren 1etik aurrera tarifa igota. Hala ere, Hitzarmen Ekonomikoaren 66.1 artikuluan ezarritakoaren arabera, bi administrazioek elkarrekin adostu beharko dituzte erregularizazio horren zenbatekoa eta likidazioa. Koordinazio Batzordeak 2012ko otsailaren 16an BEZaren doikuntza gauzatzeko ezarri zuen metodoaren arabera, Nafarroako eta Estatuko benetako diru-bilketei buruzko datuak, kalkuluan erabiliko direnak, hurrenez hurren Nafarroako Kontu-hartzailetzak eta Estatuko Kontu-hartzailetza Nagusiak ziurtatu behar dituzte.
Hori guztia jakinarazten dizut Nafarroako Parlamentuko Erregelamenduaren 194. artikulua betez.

